
Kandungan Soalan Keempat Anda :   
 

Kebanyakan manusia akan memeluk agama yang sebenar selepas daripada pembunuhan Dajal oleh Saidina 

Isa (AS) pada akhir zaman, sedangkan dinyatakan di dalam sesetengah riwayat lain : “Kiamat tidak akan 

berlaku selagi kedengaran di muka bumi seruan : Allah … Allah …”.
1
 Soalannya kenapa manusia yang 

ramai ini selepas mereka memasuki lingkaran keimanan sebenar, mereka boleh terjerumus dalam arus 

kekufuran ?   

 

Jawapannya : 
 

Mereka yang lemah iman sebenarnya mengenepikan kandungan hadith sahih mengenai turunya Nabi Isa 

(AS), pembunuhan dajal dan penegakan syariat Islam olehnya. Namun demikian sekiranya hakikat 

periwayatan itu dinyatakan dengan jelas nescaya penolakan itu tidak boleh dipersoalkan lagi. Penjelasannya 

adalah seperti berikut : 

 

Maksud yang digambarkan oleh hadith dan riwayat yang memprihalkan tantang Mahdi dan Sufiani
2
 adalah 

seperti berikut : pada akhir zaman, ada dua aliran yang tidak beragama yang akan bertambah dahsyat dan 

kuat ;  

 

Pertama : Seorang yang menakutkan bernama Sufiani akan menolak kenabian Nabi Muhammad SAW di 

samping menyembunyikannya secara bermuka-muka (nifaq) dan beliau akan menerajui kepimpinan orang-

orang munafik, lalu berusaha menghancurkan syariat Islam. Beliau akan berdepan dengan seorang yang 

mulia dari kalangan kaum keluarga Nabi SAW yang bernama Muhammad al-Mahdi yang menerajui 

kepimpinan para wali dan kumpulan kemuliaan, yang mempunyai kaitan  dengan keturunan mulia dari 

kalangan ahli al-bait. Beliau akan menghapuskan dan menghancurkan fahaman kepuraan (nifaq) yang 

ditonjolkan oleh Sufiani. 

 

Aliran Kedua ; Ianya adalah aliran gerila penderhaka yang lahir dari ahli falsafah pengetahuan tabie dan 

kebendaan. Aliran ini tersebar dan menjadi kuat secara beransur-ansur dengan perantaraan falsafah 

kebendaan pada akhir zaman hinggakan kedudukannya sampai kepada peringkat mengingkari ketuhanan. 

Golongan yang menginkari Allah ini mengurniakan kepada diri mereka sendiri satu jenis sifat ketuanan 

seolah-olah mereka itu Namrud kecil, sama seperti pengganas yang jahil mengenai kuasa pemerintahan dan 

tidak kenal tentera dan pegawainya memberikan setu jenis kuasa dan  hukuman kepada setiap tenteranya. 

Dajjal pula adalah yang paling hebat di kalangan mereka, mengetuai mereka dan memberikan kepada 

mereka seuatu perkara luar biasa yang menyerupai amalan sihir dan pukau. Beliau akan melakukan huru 

hara yang dahsyat hinggakan terserlah kekuasaannya yang besar dengan terbentuknya satu jenis 

peribadatan terhadapnya dan akhirnya beliau menzahirkan ketuhanannya. Tidak syak lagi dakwaan 

seseorang insan yang lemah bahawa beliau adalah tuhan, sedangkan beliau mungkin boleh ditewaskan oleh 

lalat, dan tidak mampu nak mengadakan walaupun sayapnya, maka beliau sebanarnya adalah lemah dan 

sebodoh-bodah manusia, beliau berhak mendapat penyudah yang hina dan jelek. 

 

Dalam keadaan aliran tersebut mula berluluasa maka muncullah agama yang sebenar yang sebelumnya 

dibawa oleh Nabi Isa, yang didatangkan oleh seorang individu berkepribadian maknawi kepada Nabi Isa 

(AS). Ianya diturunkan dari langit kerahmatan Ilahi, maka kafahaman kristian akan disucikan ke arah 

kebenaran itu dan juga terpisah daripada perkara khurafat dan penyelewengan dan seterusnya bersatu 

dengan kebenaran Islam, yakni, agama kristian akan bertukar dari segi maknanya kepada sejenis ajaran 

Islam. Menurut al-Quran al-Karim, individu berkeperibadian maknawi  dari segi kekeristiannnya akan 

menjadi pengikut kepada Islam dan Islam akan diterajui oleh pemimpin itu. Agama yang sebenar akan 

                                                           
1Hadith sahih daripada Anas Ibn Malik RA, diriwayatkan oleh Muslim, No. 148 ; Ahmad, al-Tirmizi dan al-

Hakam, jil. 4, hlm. 494 dan beliau berkata ; “Hadith ini sahih berdasarkan syarat al-Shaikhain (Imam al-Bukhari dan 

Muslim), tetapi mereka tidak mentakhrijkannya’. - Penterjemah asal.  

 
2Lihat riwayat-riwayat dan disebut mengenai kedudukan kedua-duanya dalam “al-Kalimat” - Penterjemah 

asal.  



memperolehi kekuatan ketara hasil daripada pergabungan itu. Ini kerana pada waktu Islam dan Kristian 

berasingan, ia tidak berkuasa menghalang fahaman tak beragama, tetapi dengan persekutuan itu ia 

mempunyai kuasa untuk menghapuskan fahaman itu keseluruhannya. Pada waktu ini individu jelmaan Nabi 

Isa AS yang jasadnya kemanusiaan wujud di alam ghaib akan memimpin angkatan aliran agama kebenaran 

ini. Kedudukan telah dinyatakan oleh nas yang qatie, berlandaskan kepada janji daripada Tuhan yang maha 

kuasa, maka kedudukan ini adalah benar, tidak boleh diragu-ragukan kerana jika Tuhan yang maha kuasa 

ke atas sesuatu menyatakannya, maka tidak syak lagi, Dia akan melaksanakannya.  

 

Sememangnya, Tuhan yang Maha Esa yang mengutuskan malaikat secara berduyung-duyung dari langit ke 

bumi dan menjadikan mereka kadang-kadang dalam rupa bentuk insan (sebagaimana Dia mengutus Saidina 

Jibril dalam rupa bentuk sahabat yang bernama Dahyah al-Kalbi). Dia SWT juga mengutus makhluk ruhani 

daripada alam arwah yang berbentuk seperti bentuk manusia biasa, malahan sentiasa mengutus banyak ruh-

ruh dari kalangan para wali yang telah wafat dalam bentuk jasad-jasad mereka yang sama sebelumnya ke 

alam dunia. Dengan itu, tidak hairanlah dengan hikmatNya, Tuhan yang maha bijak sana lagi agung akan 

mengutuskan Nabi Isa AS yang masih hidup berada dalam syurga ke dunia, bahkan kalau Belaiu telah mati 

secara hakiki dan pergi ke bahagian paling hujung pada alam akhirat pun, Allah masih berkuasa 

berdasarkan kebijaksanaannya menjelmakan beliau dengan jasad baru dan seterusnya mengutus kembali ke 

dunia demi untuk matlamat yang besar ; sebagai penutup tirai yang baik kepada agama yang telah 

didatangkan oleh Nabi Isa As. Allah telah membuat janji benar terhadap perkara ini berasaskan tuntutan 

hikmahNya yang besar. Jika Allah berjanji nescaya Dia akan menghantarnya dengan pasti. Namun 

demikian, tidak semua orang mengenali bahawa Baginda adalah Nabi Isa yang sebenarnya semasa Baginda 

diturunkan ke dunia, hanyalah yang dapat mnegenalinya golongan yang dikhususkan dan yang hampir 

dengannya melalui cahaya keimanan, kerana orang ramai semuanya dengan darjat kebiasaan tidak dapat 

mengenali Baginda AS. 

 

 Soalan : 

 

Terdapat dalam beberapa riwayat bahawa : Dajjal mempunyai syurga palsu yang dimasukkan ke dalamnya 

para pengikutnya dan mempunyai neraka palsu yang dicampakkan ke dalamnya mereka yang tidak 

mengikutnya, malahan dia juga menjadikan salah satu telinga kenderaannya sebagai syurga dan sebelahnya 

pula sebagai neraka.
3
 Dajjal juga mempunyai badan yang besar, panjangnya sebegitu panjang dan 

mempunyai sifat-sifat lain yang tidak dikenali. Soalannya adalah, apakah maksud sebenar riwayat-riwayat 

ini ?. 

 

Jawapan : 
 

Individu yang menzahirkan diri sebagai dajjal ini adalah sama seperti manusia, tetapi manusia yang 

memporak-perandakan, syaitan dungu yang terpedaya, suka berperang dan melakukan kerosakan. Beliau 

melupakan Allah Taala sehingga dianggap kerajaanya yang besar itu dengan nama ketuhanan secara nyata.  

 

Individu maknawi yang merupakan aliran perosak yang kufur, ianya adalah seorang yang sangat besar 

sekali. Riwayat-riwayat yang menyebut mengenai sifat-sifat yang besar adalah menunjukkan kepada 

individu maknawi itu. Sebagaimana pada satu masa, diceritakan oleh seorang panglima agung angkatan 

tentera Jepun tentang seorang manusia yang salah satu tapak kakinya berada di lautan Pasifik dan  satu lagi 

tapak kakinya ditemui di Port Arthur yang jauhnya di antara satu dengan yang lain memakan masa sepuluh 

hari perjalanan. Gambaran personaliti yang nyatakan oleh panglima itu adalah nyata mengambarkan 

individu maknawi tersebut sedemikian. 

 

                                                           
3Diriwayatkan oleh Abu Hurairah RA, bahawa Nabi SAW bersabda : “Dengarlah! Aku akan menperihalkan 

kepada kamu berkenaan Dajjal, cerita yang tidak pernah dinyatakan oleh mana-mana Nabi kepada kaumnya?. Beliau 

seorang yang buta sebelah mata dan datang dengan membawa bersama gambaran syurga dan neraka. Mereka yang 

mengatakan bahawa ia syurga maka sebenarnya adalah  neraka. Saya di sini memberi ingat kepada kamu sebagaimana 

yang dilakukan oleh Nabi Nuh kepada kaumnya . Diriwayatkan oleh al-Bukhari dalam kitab al-Ambiya dan oleh 

Muslim, No. 2936. - Penterjemah asal. 



Syurga palsu kepunyaan dajjal adalah kealpaan dan tipu daya pembangunan yang mengoda. Sementara 

kenderaan tunggangannya pula adalah pengangkutan perantaraan yang menyerupai keretapi, di kepalanya 

terdapat pembakar api yang dimasukkan ke dalamnya mereka yang tidak mengikutinya. Telinga sebelah 

lagi satu kenderaan tersebut ialah kepala keretapi yang satu lagi yang dihamparkan dengan hamparan yang 

lembut sama seperti syurga untuk diduduki oleh pengikutnya. Sememangnya keretapi adalah pengankutan 

yang penting kepada pembangunan yang rakus dan zalim kerana syurga palsu akan didiami oleh orang 

dungu dan hina, tetapi kepada ahli agama dan Islam, jika ia dianggap bandar yang membangun, maka ianya 

seolah-olah malaikat Zabaniyyah, penjaga neraka yang boleh mendatangkan kehancuran, kecelakaan dan 

kehinaan.  

 

Meskipun dengan penyebaran agama sebenar yang didatangkan oleh Isa AS telah memberi cahaya kepada 

sebilangan besar manusia, iaitu dengan kemunculan dan pertukarannya kepada agama Islam, tetapi pada 

masa kiamat hampir berlaku, aliran kekufuran muncul sekali lagi secara meluas hinggakan kumpulan ramai 

di muka bumi tidak ada lagi mereka yang berkata : Allah … Allah … ertinya tidak wujud sama sekali satu 

kumpulan yang penting yang memegang kedudukan yang utama di muka bumi.  

 

Namun demikian hadith itu tidak bermakna bahawa tidak ada langsung di muka bumi ahli kebenaran dan 

pendakwah ke arahnya, sebaliknya akan kekal ahli kebenaran tetapi bilangan yang sedikit berbanding ahli 

kekufuran atau mereka akan dikalahkan oleh ahli kekufuran itu. Mereka yang benar itu akan kekal hingga 

hari kiamat tetapi ketika ia berlaku ruh mereka yang beriman akan dicabut terlebih dahulu, sebagai satu 

rahmat daripada Allah SWT kepada mereka agar mereka tidak melihat bahana hari kiamat dan seterusnya 

kiamat itu berlaku di kalangan orang kafir sahaja. 

 


